
CD 

 

Il-Qorti: 

 

Rat ir-rikors guramentat ipprezentat mill-attur, li in forza tieghu, wara li 

ppremetta : 

Illi l-kontendenti kellhom relazzjoni intima minn liema relazzjoni twieldu 

zewgt itfal ossia L li ghandu kwazi seba’ snin u M Ii ghandha sitt snin.  

Kopji tac-certifikat tat-twelid qed jigu annessi u mmarkati Dok A u B; 

 

Illi ir-relazzjoni ta’ bejn il-kontendenti intemmet bil-konsegwenza illi kienu 

gew inizzjati proceduri ta’ medjazzjoni liema medjazzjoni kienet fl-ismijiet 

premessi u kellha n-numru 1197/12 CM; Maghluqa fl-10 ta’ Dicembru 

2012; 

 

Illi fil-mori tal-medjazzjoni kien inghata digriet fejn il-manteniment gie 

ffissat fis-somma ta’ €250 fix-xahar.  Dan il-manteniment qed jithallas 

b’mod regolari; 

 

Illi ricentement l-esponent ippresenta rikors biex jitlob l-awtorizzazzjoni 

biex jinizzja dawn il-proceduri u dan peress illi l-medjazzjoni kienet ilha li 

inghalqet.  Ir-rikors tieghu gie milqugh fit-2 ta’ Ottubru 2014; 

 

Illi fil-frattemp pero l-intimata qed tirrifjuta li takkorda access lill-esponent 

ghaz-zewgt itfal taghhom; 

 

Talab li l-konvenuta tghid ghaliex din il-Qorti m’ghandhiex  : 

 

i) Tiffissa l-granet, hinijiet u lok meta l-esponent ghandu jkollu 
access ghaz-zewgt itfal minuri tal-kontendenti L u M; 

 

Bl-ispejjez u l-konvenuta ingunta in subizzjoni; 

 

Rat il-lista tax-xhieda tal-attur;   

Rat illi l-konvenuta, notifikata, ma wiegbitx u ghalhekk hija kontumaci 

f’din il-kawza; 

 

Semghet lix-xhieda illi tressqu; 

 

Rat id-dokumenti li gew esebiti, il-provi li gew prodotti u l-atti ta’ dan il-

procediment; 

 

Rat illi l-kawza thalliet ghas-sentenza ghallum; 

 

Ikkunsidrat : 

 

Illi il-Qorti ghandha quddiemha kawza fejn l-attur sempliciment qed jitlob 

access ghall-minuri wliedu L u M minghajr xi forma ta’ supervizjoni da 

parti tal-intimata ommhom. L-intimata min-naha taghha, minkejja li hija 

debitament notifikata bl-atti tal-kawza, ma tipprezenta ebda risposta 

guramentata u ghalhekk hija kontumaci f’dawn il-proceduri.  

 

Il-Qorti mill-ewwel tirrileva li kawzi bhal ma hija dik prezenti ghandhom 

jigu decizi abbazi tal-principju generali tal-ahjar interessi tal-minuri.  

 

Verzjoni tar-rikorrenti 

 

Permezz tax-xiehda tieghu1, l-attur jghid li frott ta’ relazzjoni pjuttost twila 

li kellu mal-intimata, twieldu z-zewg minuri L u M. L ibati mill-kundizzjoni 

tal-autism. Jispjega li meta sfaxxat ir-relazzjoni ta’ bejniethom, l-intimata 

qatt ma riedet li jkun hemm access minghajr is-supervizjoni taghha u 

                                                           
1
 Ara a fol 13 tal-process 

huwa proprju ghalhekk li ntavola l-kawza odjerna. Jispjega li m’ghandux 

problema li l-kura u l-kustodja tal-istess minuri tibqa’ kif inhi, b’dan li l-

istess minuri jghixu wkoll ma’ ommhom izda jixtieq li jkun jista’ jara lil 

uliedu u jqatta’ hin wahdu maghhom minghajr il-prezenza tal-istess 

intimata. Jiddikjara li m’hemm ebda raguni ghaliex dan m’ghandux isehh 

peress illi m’ghandu ebda vizzju u bl-ebda mod ma jista’ jkun ta’ 

detriment ghall-istess ulied.  

 

Jispjega wkoll li minhabba n-natura tax-xoghol tieghu, prezentement 

jezercita access (dejjem bis-supervizjoni tal-intimata) kwantu ghal erba’ 

(4) sieghat matul il-gimgha u nofs ta’ nhar fil-weekend peress li 

normalment il-hinijiet tax-xoghol tieghu huma bejn is-sitta ta’ filghodu 

(6.00am) u l-hamsa ta’ wara nofs inhar (5.00pm). 

 

Il-Mertu tal-kaz 

 

Il-Qorti tirrileva li l-unika prova li tressqet fil-mori tal-kawza odjerna kienet 

ix-xiehda tal-istess attur permezz tal-affidavit tieghu u ghalhekk fic-

cirkustanzi, l-Qorti trid tistrieh fuq il-provi mressqa quddiemha. Il-fatt li l-

intimata ma tressaq ebda prova tant li sahansitra lanqas biss tintavola 

risposta guramentata turi kemm fl-ewwel lok m’ghandhiex interess 

tikkontesta l-kawza odjerna u fit-tieni lok li m’hemmx ragunijiet serji 

sabiex it-talbiet tal-attur ma jigux milqugha. Dan qieghed jinghad ghaliex 

gialadarba l-Qorti m’ghandha ebda prova li turi li jkun ta’ detriment ghall-

minuri li l-attur ikun wahdu mal-istess minuri (tant li l-intimata lanqas biss 

tressaq oggezzjoni ghal tali talba), l-istess Qorti ma tarax ghalfejn it-talba 

tal-attur m’ghandhiex tintlaqa’. Wara kollox l-istess talba hija wahda 

normali ta’ missier, b’dan li l-istess attur m’huwiex jitlob xi hinijiet 

partikolari. Ghandu hinijiet kwazi fissi matul il-gimgha u ghalhekk 

m’hemm ebda raguni ghaliex l-istess attur m’ghandux jara lil uliedu 

matul il-gimgha wara l-hinijiet tax-xoghol tieghu u naturalment wara l-

hinijiet tal-iskola tal-istess ulied. Stante n-natura tax-xoghol tal-istess 

attur u l-hinijiet tieghu, l-Qorti thoss li jkun opportun li l-access tal-attur 

favur uliedu jigi ezercitat nhar ta’ Tlieta u nhar ta’ Hamis mill-hamsa u 

nofs (5.30pm) sas-sebgħa u nofs (7.30pm) u b’mod alternat nhar ta’ Sibt 

jew nhar ta’ Hadd bejn id-disgħa ta’ filghodu (9.00am) u l-erbgha ta’ 

wara nofs inhar (4.00pm). Il-Qorti taghmilha cara li stante l-kundizzjoni 

tal-minuri L, l-attur ghandu jaccerta ruhu li l-istess minuri jinghata l-

bzonnijiet kollha necessarji.  

 

Ghalhekk, fid-dawl ta’ dak citat, il-Qorti qieghda taqta’ u tiddeciedi din il-

kawza billi: 

 

Tilqa’ l-ewwel talba b’dan li takkorda access favur l-attur nhar ta’ Tlieta u 

nhar ta’ Hamis mill-hamsa u nofs (5.30pm) sas-sebgħa u nofs (7.30pm) 

u b’mod alternat nhar ta’ Sibt jew nhar ta’ Hadd bejn id-disgħa ta’ 

filghodu (9.00am) u l-erbgha ta’ wara nofs inhar (4.00pm).  

 

Bl-ispejjez kontra l-intimata.  

 

 

 

 

< Sentenza Finali > 

 

---------------------------------TMIEM--------------------------------- 


